
Qurtuluş məfkurəsinin təntənəsi

1993-cü il iyunun 9-da ulu öndər 
Heydər Əliyev xalqın təkidi ilə Bakıya 
qayıdıb. Həmin gündən ölkənin 
xaos, vətəndaş qarşıdurması, dövlət 
müstəqilliyinin itirilməsi təhlükəsindən 
xilas edilməsi tarixi missiyasının 
həyata keçirilməsi yolunda qətiyyətli 
addımlar atılıb. İyunun 15-də Heydər 
Əliyev Ali Sovetin Sədri seçilib və 
bununla da həmin gün Azərbaycan 
xalqının tarixinə Milli Qurtuluş 
Günü kimi daxil olub. Çünki AXC–
Müsavat hakimiyyətinin səriştəsizliyi, 
dövlət idarəçiliyi sisteminin olma-
ması, 1993-cü ilin əvvəllərindən 
ölkədə fəaliyyət göstərən silahlı 
dəstələrin yol verdikləri başıpozuq 
fəaliyyət, Azərbaycanın daxilində 
qardaş qırğınına və vətəndaş 
müharibəsinə zəmin yaranması, 
ayrı-ayrı bölgələrdə isə separatçılıq 
və parçalanma meyillərinin baş qal-
dırması Azərbaycanı bir dövlət kimi 
varlığına son qoyulması təhlükəsi ilə 
üzləşdirmişdi. AXC–Müsavat iqtida-
rında birincilik davası, ölkə Prezidenti-
nin tapşırıqlarına məhəl qoyulmaması  
siyasi böhranı getdikcə dərinləşdirirdi. 
Səriştəsiz rəhbərliyin yarıtmaz 
fəaliyyəti nəticəsində müstəqilliyimiz 
süquta uğramaq təhlükəsi ilə qarşı-
qarşıya idi.

Dövlət əmlakının açıq-aşkar 
mənimsənilməsi, qeyri-qanuni yolla 

xaricə satılması, bir sözlə,  talan 
edilməsi adi hala çevrilmişdi. Kri-
minal düşüncəli şəxslər vəzifəyə 
gətirilmişdi, ölkədə mənəviyyatsızlıq 
hökm sürürdü. Daxili İşlər naziri 
insanları qanunsuz həbs edir, ağır 
cinayət törətmiş 700 nəfər məhbus 
məhkəməsiz azadlığa buraxılıb si-
lahlandırılmışdı. Hakimiyyət daxilində 
“Müsavat”, “Yurd”, “Boz qurd”, “Boz 
pencəklilər” və s. kiçik qruplaşmalar 
yaranaraq bir-birinə qarşı və birincilik 
uğrunda mübarizə aparırdılar. Həmin 
vaxt  dövlət katibi vəzifəsində çalışan 
Əli Kərimlinin nəzarətində olan media 
qurumları  öz silahdaşlarını–Baş na-
ziri və Ali Sovetin sədrini  ələ salırdı. 
Prezidentin özünə yaxın AXC İcraiyyə 
Komitəsi rəsmi bəyanatla nazirləri, 
parlament sədrini dövlətə və ya 
hakimiyyətə xəyanətdə ittiham edirdi. 
Əlbəttə, bu qüvvələrin hakimiyyətə 
gəlməsi ilə Azərbaycanın yeni tari-
xinin ən faciəli dövrü başlanmışdı. 
Məhz AXC–Müsavat  cütlüyünün 
bir illik hakimiyyəti ölkədə anarxiya, 
xaos, özbaşınalığın tüğyan etməsi, 
iqtisadiyyatın çökməsi, əhalinin sosial 
durumunun son dərəcə ağırlaşması, 
torpaqların işğalı ilə nəticələndi.

1992-ci ildə silah gücünə iqti-
dara gələn AXC–Müsavat cütlüyü 
hakimiyyətdə qaldığı bir il ərzində 
ölkəni uçuruma sürüklədi. Qanun-
suz silahlı  birləşmələr xalqı  qorxu 

içərisində saxlayır,  meydan sulayır-
dılar. Azərbaycan iqtisadi böhranın 
məngənəsində boğulur, ölkə  kiçik 
xanlıqlara parçalanmaq təhlükəsi ilə 
üzləşmişdi. 

Həmin günlərdə məmur özbaşına-
lığı, korrupsiya, rüşvətxorluq gündəlik 
həyatımızın reallığına çevrilmişdi.  
Hətta o vaxt ölkəyə rəhbərlik edən 
Əbülfəz Elçibəy də öz silahdaşlarının 
öhdəsindən gələ bilmirdi. Vəziyyət o 
həddə çatmışdı ki, Prezident Ə.Əliyev 
1993-cü ilin mayında keçirdiyi 
müşavirədə bütün dövlət strukturla-
rında korrupsiya və rüşvətxorluğun 
baş alıb getdiyini  açıq şəkildə bəyan 
etmişdi. Onun xəbərdarlıq xarakterli 
çıxışına iclas iştirakçılarının istehzalı 
reaksiyası da müşavirəni izləyənlərin 
diqqətindən yayınmamışdı.

O vaxt Azərbaycan əhalisi artıq 
iqtidardakıların  xəbis niyyətlərinə  
bələd idi.  Ona görə də ölkədə baş 
qaldıran narazılığın, etirazın qarşısını 
almaq mümkün deyildi. Bir tərəfdən 
də iqtidarın öz içərisindən birincilik id-
diasında olanların qeyri-qanuni silahlı 
birləşmələrinin qarşısında dayanmaq 
müşkül məsələyə çevrilmişdi. 1993- 
cü ilin yayında hadisələr pik nöqtəyə 
çatdı.  AXC–Müsavat cütlüyü  həmin 
ilin yayında baş verən hadisələr 
zamanı ictimai dəstəkdən tamamilə 
məhrum olmuşdu. Ölkədə baş verən 
silahlı qarşıdurma qardaş qırğınına 
çevrildi. Gəncədə Surət Hüseynovun 
başçılıq etdiyi hərbi hissə hökumətə 
tabe olmur,  bir-birinin ardınca 
dövlət məmurlarını girov götürürdü. 
Nəhayət, o,  hakimiyyətə  ultimatum 
verdi:   Prezident, Ali Sovetin sədri və 
Baş nazir istefa verməlidir!

Heç bir hərbi təhsili və təcrübəsi 
olmayan, ancaq Gəncədə 709 
saylı hərbi hissəyə rəhbərlik edən 
Surət Hüseynov tələblərinin həyata 
keçirilməsində israrlı idi. Əks təqdirdə, 
hakimiyyət silah gücünə devrilməli idi. 
AXC–Müsavat iqtidarının səriştəsizliyi 
ucbatından müstəqilliyimiz və 
bütövlükdə, ölkənin taleyi üçün çox 
ciddi təhdidlər yaranmışdı. Xalq 
yaxşı bilirdi ki, bu iqtidar  respublika-
nın parçalanmasına, dağılmasına, 
torpaqlarımızın düşmən işğalına 
məruz qalmasına göz yumaraq var-
dövlət yığmaqla, ölkəni talamaqla 
məşğuldur.

Ölkədə kadr siyasəti yarıtmaz 
vəziyyətdə idi. Küçə və meydanlarda 
qışqıranları, insanları təhqir edənləri  
yüksək vəzifələrə təyin edirdilər. 
Ziyalılar bu rüsvayçılıqdan canlarını 
qurtarmaq üçün  xarici ölkələrə üz 
tuturdular. Bu səbəbdən hər kəsin 
qəlbində AXC–Müsavat cütlüyünə 
qarşı dərin nifrət kök salmışdı.  

Belə çətin və mürəkkəb dövrdə 
ovaxtkı iqtidar Gəncəyə silahlı 
qoşun yeritdi və bununla da qardaş 
qırğınına rəvac verdi. Həmin qarşı-
durmada hər iki tərəf insan tələfatı 
ilə üzləşdi və hökumət qoşunları 
məğlub oldu. Artıq Surət Hüseynovun 

silahlı dəstəsi ətraf rayonları zəbt 
edə-edə paytaxt Bakıya yaxınlaşırdı. 
Bu zaman ölkənin güclü bir liderə 
ehtiyacı yaranmışdı.  Belə bir şəraitdə 
xalq üzünü Heydər Əliyevə tutdu. 
Bu, yeganə çıxış yolu  idi. Xalq başa 
düşürdü ki, ölkəni bu çətin və ağır 
vəziyyətdən yalnız Heydər Əliyev kimi 
dövlət idarəçiliyində zəngin təcrübəsi 
olan, uzaqgörən, qətiyyətli bir rəhbər 
çıxara bilər. Elə  ozamankı hakimiyyət  
də ulu öndər Heydər Əliyevi Bakıya 
dəvət etməyə məcbur oldu.   Xalqın 
təkidi və iqtidarın çoxsaylı xahişi ilə 
ümummilli liderimiz Bakıya qayıtdı. 

Heydər Əliyevin xilaskarlıq 
missiyası Azərbaycanı məhv olmaq-
dan, parçalanmaqdan xilas etdi. 
Ölkəmizdə asayiş və qayda-qanun 
bərqərar edildi, soyğunçuluğa, 
vətəndaşların əmlakının qəsb olun-
masına son qoyuldu. Nizami ordu 
yaradıldı, Qarabağ müharibəsində 
atəşkəs əldə edildi, münaqişənin 
dinc yolla nizama salınmasına dair 
danışıqlara başlanıldı. Həmçinin 
idarəetmə sistemi formalaşdırıldı, 
insanlara öz dövlətinə inamı qay-
tarıldı, neft müqavilələri imzalandı, 
Azərbaycanın iqtisadi dirçəlişinin 
əsası qoyuldu. Bir sözlə, ulu öndər 
Heydər Əliyevin siyasi rəhbərliyə 
qayıtması, ölkəmizi məhv olmaqdan 
xilas etməsi, Azərbaycanı güclü, 
dinamik inkişaf edən və milli varlı-
ğımızı yaşadan dövlətə çevirməsi 
təkcə bugünkü deyil, gələcək nəsillər, 
Azərbaycan amalını qəlbində ya-
şadan bütün insanlar üçün böyük 
əhəmiyyət kəsb edən dövlətçilik 
təcrübəsi oldu.

Ulu öndər çox qısa müddətdə milli 
dövlətçiliyin sarsılmaz əsasını yarat-
mağa, Azərbaycanın müstəqilliyinin 
əbədi və dönməz xarakter alma-
sına nail olub. Milli Qurtuluş Günü 
Azərbaycanın müstəqillik tarixinin ən 
şərəfli səhifələrindən biridir. Bugü-
nün mənası təkcə ölkənin xaos və 
anarxiyadan xilas edilməsi, xarici 
və daxili düşmənlərin Azərbaycanı 
parçalamaq, müstəqil dövlətimizi 
məhv etmək planlarının puça çıxarıl-
ması ilə məhdudlaşmır. Bu tarixi gün, 
eyni zamanda, Azərbaycanın dünya 
birliyinə qovuşması, dünya dövlətləri 
tərəfindən tanınması, beynəlxalq 
aləmdə layiqli yerini tutması ilə 
səciyyələnir. 

Ümummilli lider Heydər Əliyevin 
yenidən hakimiyyətə gəlməsi xalqın 
nicatına yol açdı.  Eyni zamanda, 
ölkəmizdə 1993-cü ildən etibarən 
həyata keçirilən siyasi kursun 
prioritetlərini təşkil edən dünyəvi, 
hüquqi dövlət quruculuğu yönündə 
atılan addımlar demokratiyanın, 
insan hüquq və azadlıqlarının təməl 
prinsiplərinin bərqərar olunmasına 
zəmin yaratdı.

Sədaqət VƏLİYEVA,  
Milli Məclisin deputatı, 

YAP Nizami rayon  
təşkilatının sədri

Tam qətiyyətlə deyə bilərəm ki, əgər 1993-cü ildə Heydər 
Əliyev xalqın tələbi ilə hakimiyyətə gəlməsəydi, bugünkü 
Azərbaycanın mövcudluğu, hətta şübhə altına düşə bilərdi. 
Bizim xoşbəxtliyimiz, Azərbaycan xalqının xoşbəxtliyi on-
dan ibarətdir ki, Heydər Əliyev kimi liderimiz olubdur. On 
il ərzində – 1993-2003-cü illər ərzində Azərbaycan böyük 
və uğurlu yol keçmişdir. Azərbaycanda dövlət quruculuğu 
prosesi uğurla aparılmış və gözəl nəticələrə gətirib çıxar-
mışdır.

İlham ƏLİYEV 
Azərbaycan Respublikasının Prezidenti

1993-cü il iyunun 15-i Azərbaycan tarixinə Milli Qurtuluş Günü 
kimi daxil olub. Azərbaycan xalqının ümummilli lideri Heydər 
Əliyev öz xilaskarlıq missiyası ilə ölkəmizin müstəqilliyini qorudu, 
respublikada tüğyan edən ictimai-siyasi böhranı aradan qaldır-
dı və inkişafın təməlini qoydu. Bu mənada, qurtuluş məfkurəsi 
Azərbaycanın uğurlu inkişafının ideya əsasıdır və bu gün milli 
qurtuluş ideologiyasının təntənəsi müstəqil respublikamızın 
davamlı inkişafında özünü büruzə verir, regionda və dünyada 
Azərbaycanın nüfuzu daha da artır. 

Xilaskarlıq missiyası
Görkəmli şəxsiyyətlər gözəl nitqlər 

vasitəsilə deyil, öz əməyi və onun 
nəticələri ilə formalaşır.

Albert EYNŞTEYN  
Nobel mükafatı laureatı

Azərbaycan xalqı XX əsrdə ikinci dəfə öz 
müstəqilliyini əldə edəndən sonra ölkəmizdə 
ictimai-siyasi, iqtisadi vəziyyət ziddiyyətli və 
mürəkkəb idi. Bir tərəfdən erməni faşistlərinin 
Azərbaycana qarşı ərazi iddiaları nəticəsində 
cəlb olunduğumuz müharibə, digər tərəfdən 
də ölkədə hakimiyyət uğrunda mübarizə 
aparan qüvvələrin çəkişmələri ümumi 
vəziyyəti olduqca gərginləşdirmişdi. Bu da 
ölkəmizin ayrı-ayrı hərbi-siyasi qüvvələr 
tərəfindən parçalanması və idarə olunması, 
müstəqilliyimizin itirilməsi təhlükəsi idi. Buna 
səbəb 1993-cü ilin yayında AXC–Müsavat 
tandeminin yarıtmaz siyasətinin ölkəmizi 
müstəqilliyin itirilməsi həddinə gətirib çıxarması 
olmuşdu. 

Belə bir ağır, təhlükəli dövrdə ümummilli 
lider Heydər Əliyev xalqın köməyinə gəldi. 
Bu dəhşətli və çətin anlarda beynəlxalq 
nüfuza malik görkəmli siyasi xadim, şərəfli 
həyat yolu ilə Vətənə, millətə olan sevgisini 
sübut edən Heydər Əliyev xalqın tələbi ilə 
xilaskarlıq missiyasını öz üzərinə götürdü. 15 
iyun 1993-cü il Azərbaycan xalqının tarixinə 
Milli Qurtuluş Günü kimi həmişəlik daxil 
oldu. Həmin gündən başlayaraq Azərbaycan 
dünya ölkələri ilə, xüsusən qonşu dövlətlərlə 
sağlam münasibətlər yaratmaq və inkişaf 
etdirmək xətti götürdü. Ölkədə separatizm, 
dövlət çevrilişi cəhdləri qətiyyətlə dəf edildi. 
Ordu quruculuğu başlandı. Ulu öndər qayıdışı 
ilə Azərbaycanda vətəndaş müharibəsini 
dayandırdı. Azərbaycanı parçalamağa, məhv 
etməyə çalışan düşmənlərimizin planlarını 
alt-üst etdi. Xalqımızı, müstəqil Azərbaycanı 
fəlakətdən qurtardı. 

Heç kimə sirr deyil ki, AXC–Müsavat 
hakimiyətinin  addımlarının mənfi təsirləri 
qısa zamanda özünü büruzə verdi və iyunun 
4-də Gəncə hadisələrinə gətirib çıxardı. 
Onlar hakimiyyətdə olduqları bir il ərzində 
Azərbaycanın bütün sahələrində vəziyyət 
nəzərəçarpacaq dərəcədə pisləşdi. Hakim 
blok liderlərinin bacarıqsızlığı, təcrübəsizliyi, 
səriştəsizliyi respublikada iqtisadi böhranı 
dərinləşdirdi, xalqın həyat səviyyəsi son 
dərəcə aşağı həddə düşdü. Daxili və xarici 
dağıdıcı qüvvələrin fəal birgə fəaliyyəti 
nəticəsində Azərbaycanda real parçalanma 
təhlükəsi, etnik separatizmin və vətəndaş 
müharibəsinin yaranması üçün şərait yarandı. 
Respublika müstəqilliyini əldə edəndən sonra 
dərin böhran keçirirdi. Hakim rejim bu təhlükəli 
proseslər qarşısında aciz qaldı.  Ölkə idarə 
olunmayan hala gəldi. Siyasi qruplar öz 
ətrafında silahlı dəstələr toplayaraq, yenidən 
hakimiyyət uğrunda mübarizəyə başladılar. 
Belə bir təhlükəli anda AXC–Müsavat hökuməti 
növbəti dəfə səriştəsizliyini nümayiş etdirdi və 
Gəncədə Surət Hüseynovun başçılıq etdiyi 
qiyamçılara qarşı əməliyyatı iflasa uğradı. 
Surət Hüseynov AXC–Müsavat rəhbərliyini 
cəzalandırmaq məqsədilə hərbi dəstələrini 
Bakıya yeritdi və hakimiyyətin istefasını tələb 
etdi. 

Eyni zamanda, ölkənin cənubunda Əlikram 
Hümbətov hakimiyyəti ələ keçirərək bəzi 
cənub rayonlarında qondarma respublika 
elan etdi. Onun ətrafında birləşən separatçı, 
quldur dəstələr regionda ağalıq etməyə 
başladılar. Bu, Azərbaycana arxadan vurulan 
zərbə idi. Bir tərəfdən AXC–Müsavat hökuməti 
öz hakimiyyətini saxlamaq, digər tərəfdən 
isə Surət Hüseynov və Əlikram Hümbətov 
hakimiyyəti ələ keçirmək məqsədi ilə Milli 
Ordunun ön sıralarından çıxarılmaqla cəbhə 
xəttini alovlandıraraq ermənilərə təcavüzü 
genişləndirmək üçün şərait yaratdılar. 

Azərbaycanın dünya xəritəsindən 
silinməsinə çox az qalmışdı. O zaman 
Azərbaycanın dağılmasının qarşısını almaq, 
vətəndaş müharibəsinin başlanmasına mane 
olmaq, əhalini mənəvi-psixoloji təlatümlərdən 
xilas etmək üçün xalq öz xilaskarına – 
Heydər Əliyevə müraciət etdi. Ulu öndər 
Heydər Əliyev Bakıya qayıdanda birmənalı 
şəkildə bildirdi ki, məhz AXC–Müsavat 
hakimiyyətinin səriştəsiz  idarəetmə sistemi 

ölkəni böhrana gətirib çıxarmışdır. Böyük 
siyasi xadim yaranmış vəziyyətdən çıxış 
yolunun milli barışığın bərqərar olmasında, 
yalnız danışıqlarda, qarşılıqlı anlaşmanın 
əldə olunmasında görürdü. Həmin çətin 
dövrdə Heydər Əliyev Azəbaycanın bir sıra 
görkəmli şəxsləri ilə söhbət etdi, Milli Məclisin 
iclasına dəvət olundu. O zaman ulu öndər 
Heydər Əliyev Əbülfəz Elçibəylə söhbət 
zamanı dedi ki, öz fikrini yalnız Gəncəyə 
gedəndən və vəziyyəti şəxsən öyrənəndən 
sonra verəcəkdir. Xatırladaq ki, iyunun 5-də 
Heydər Əliyevin rəhbərlik etdiyi Naxçıvan Ali 
Məclisi 4 İyun qarşıdurmasını kəskin şəkildə 
pisləmiş və bununla bağlı açıqlama vermişdi. 
Gəncə sakinlərinə ünvanlanan açıqlamada 
səbrli, təmkinli olmağın vacibliyi vurğulanmış, 
müstəqilliyimizin qorunub saxlanılmasına 
böyük inam ifadə olunmuşdu. 

Xatırladaq ki, 1993-cü il iyunun 11-də 
Ali Sovetin sədri İsa Qəmbərov istefa verdi. 
O zaman təklif olundu ki, Heydər Əliyevi bu 
vəzifəyə seçsinlər. Lakin ulu öndər bu təklifi 
qəbul etmədi. Böyük siyasi xadim Heydər 
Əliyev Surət Hüseynovla görüşüb danışmaq 
istədiyini açıqladı. Milli Məclisdə aparılan 
müzakirələrdə bəzi deputatlar parlamentin 
üzvü olmayan bir sıra fəalların Gəncə 
səfərində müşayiət etməsi təklifini verdilər. 
Ancaq ulu öndər iyunun 13-də deputatlarla 
deyil, 30 nəfər jurnalistlə birlikdə Gəncəyə yola 
düşdü. Əlbəttə ki, bu, çox riskli səfər idi. Çünki 
Gəncədə Surət Hüseynovun ətrafına toplaşmış 
silahlı dəstə üzvlərindən istənilən təxribatı 
gözləmək olardı. Bütün risklərə baxmayaraq, 
ümummilli lider Heydər Əliyev xalqın, Vətənin 
taleyini düşünərək bu riskli səfərə getdi. 

Ulu öndər xalqını sevirdi, xalqı da ona 
sonsuz məhəbbət bəsləyirdi. Böyük siyasi 
xadimin Gəncədə sevgi və ümidlə, əsl 
xilaskar kimi qarşılaması bu həqiqəti bir daha 
təsdiqlədi. Gəncə sakinləri  küçələrə axışaraq, 
Heydər Əliyevi əsl xilaskar kimi qarşıladı. 

Heydər Əliyevin fərqləndirici cəhətlərindən 
biri də o idi ki, o, hadisələri düzgün 
qiymətləndirmək üçün vəziyyəti səbir 
və diqqətlə öyrəndi, ictimaiyyətin rəyi ilə 
maraqlandı, qüvvələr nisbətini müəyyən etdi, 
bu vəziyyətə gətirib çıxaran əsas səbəbləri 
araşdırdı. Qarşı tərəfin nümayəndələri ilə 
görüşdü, onların niyyətlərini, tələblərini 
aydınlaşdırdı və yalnız obyektiv mülahizələr 
irəli sürərək konkret addımlar atdı. Surət 
Hüseynovla da, sonra Əlikram Hümbətovun 
çıxışı ilə əlaqədar da, daha sonra Rövşən 
Cavadov və başqalarının dövlət çevrilişi cəhdi 
zamanı da belə oldu. Bu, ümummilli liderə xas 
olan rahatlıq, əminlik və qorxmazlığın təzahürü 
idi. Heydər Əliyev Gəncədə Surət Hüseynovla 
görüşdü, Gəncədə yaranmış vəziyyətlə 
yaxından tanış olduqdan sonra Bakıya qayıtdı 
və vətəndaş müharibəsi təhlükəsinin qarşısını 
almaq üçün iyunun 15-də Ali Sovetin Sədri 
seçilməsinə razılıq verdi. Xatırladaq ki, Ali 
Sovetin 1993-cü il iyunun 15-də keçirilən 
sessiyası parlamentin ən gərgin müzakirələr 
gedən, fikirlərin ən çox haçalandığı və vaxt 
etibarilə ən uzun çəkən iclası oldu. Xalqın 
iradəsini ifadə edən deputatlar böyük səs 
çoxluğu ilə Heydər Əliyevi Ali Sovetin Sədri 
seçdilər.

Bir sözlə, həmin dövrdə ölkənin düşdüyü 
mürəkkəb vəziyyətdən kiminsə çıxara 
biləcəyini düşünmək belə çətin idi. Amma 
ulu öndər Heydər Əliyev bunu bacardı. O, 
antidövlət qüvvələrinə qarşı mübarizə apararaq 
öz ölkəsini xilas etmək üçün böyük missiyanı 
yerinə yetirirdi. 

Sirr deyil ki, o dövrdə Azərbaycan 
ərazisində bir çox xüsusi xidmət orqanlarının 
nümayəndələri də fəaliyyət göstərirdilər. Lakin 
onların hamısı böyük liderə – Heydər Əliyevə 
məğlub oldu. O, həm natiq, həm diplomat, həm 
də incə psixoloq kimi milli maraqlarımıza qarşı 
olanları neytrallaşdırdı. Zamanın və taleyin 
tələb etdiyi, tarixin yeni bir mərhələsində, yeni 
siyasi və sosial-iqtisadi şərtlərdə yetişmiş 
bir lider kimi böyük potensialını necə həyata 
keçirəcəyini bilən şəxsiyyət idi. İyirminci əsrdə 
bəlkə də heç kim buna nail ola bilməzdi. 
Ulu öndər Heydər Əliyevin gələcək nəsillər 
qarşısındakı xidmətləri illər ötdükcə daha 
əhəmiyyətli və sanballı görünür. 

“Xalq qəzeti”

Azərbaycanın dövlət müstəqilliyinin bərpası ötən əsrdə xalqımızın ən böyük 
uğuru kimi tarixə düşdü. Ancaq bu tarixi nailiyyətin böyük qurbanlar 
hesabına başa gəldiyini hər kəs bilir. Məhz böyük siyasi xadim Heydər 

Əliyevin xalqın iradəsinə söykənərək atdığı qətiyyətli addımlar sayəsində 
Azərbaycanın dövlət müstəqilliyi qorunub saxlanıldı. Böyük mübarizə sayəsində 
qazanılmış müstəqilliyimiz ulu öndərin titanik fəaliyyəti sayəsində gücləndi və 
Vətənimizin daha da inkişafı üçün lazımlı möhkəm təməllər qoyuldu. Azadlığı 
və müstəqilliyi milli sərvət hesab edən ümummilli lider Heydər Əliyevin siyasi 
hakimiyyətə  qayıdışı Azərbaycanın dövlət kimi güclənməsinə və beynəlxalq 
arenada öz layiqli yerini tutmasına şərait yaratdı. Ulu öndərin rəhbərliyə qayıdışı 
Azərbaycanın xilasının və hərtərəfli inkişafının möhtəşəm başlanğıcı oldu.

Qarabağda aparılan bərpa-quruculuq 
işlərinin miqyası və vüsəti heyranlıq doğurur 

Qeyd etmək lazımdır ki, bu 
gözəl və bənzərsiz şəhərin hər bir 
azərbaycanlının qəlbində xüsusi yeri 
var. Mənə elə gəlir ki, Prezident İlham 
Əliyev Şuşanı xüsusi bir məhəbbətlə 
sevir və onun dünyanın ən cazibədar 
məkanına çevrilməsi üçün çalışır. 
Şuşada görülən möhtəşəm işlər, 
fikrimcə, milli intibahımızın parlaq 
mərhələsi kimi tarixə düşəcək. 

Azərbaycan Prezidentinin 
sərəncamı ilə bir müddət əvvəl Şuşa 
Azərbaycanın mədəniyyət paytaxtı 
elan edilib. Bu, əslində gözlənilən idi. 
Axı, Şuşa zəngin mədəniyyətimizi 
özündə ehtiva edir. Belə ki, xalqımızın 
mədəniyyət tarixinin bir çox parlaq 
səhifələri məhz bu şəhərlə bağlı-
dır. Şuşa Azərbaycana çox sayda 
görkəmli sənət və elm xadimləri 
bəxş edib. Onların hər birinin adını 
çəkəndə adamın qəlbi qürurdan fəxrlə 
döyünür. 

Şuşa həm də Azərbaycan xalqı-
nın qəhrəmanlıq səhifəsidir. Ali Baş 
Komandan İlham Əliyevin parlaq 
liderliyi ilə Azərbaycan Ordusu burada 
şanlı tarix yazıb. Bu mənada Şuşa 

bizim milli ruhumuzun təntənəsidir. 
Bugünkü və gələcək nəsillər Şuşanın 
qəhrəman fatehləri ilə fəxr edəcəklər.

Yeri gəlmişkən, ulu öndər Heydər 
Əliyevin Şuşaya xüsusi diqqət və 
qayğısı vardı. Təkcə bir faktı bura-
da xatırlatmağı özümə borc bilirəm. 
Məlumdur ki, 1982-ci il yanvarın 
14-də Şuşada Molla Pənah Vaqifin 

məqbərəsinin və Poeziya evinin 
təntənəli açılış mərasimi keçirilib. 
Azərbaycanın ovaxtkı rəhbəri Heydər 
Əliyev mərasimdə iştirak edib. 

Soyuq, qarlı bir gündə keçirilən 
açılış mərasiminə Şuşaya görkəmli 
sənət adamları toplaşıblar. Bu 
möhtəşəm tədbir milli mədəniyyət və 
sənət bayramına çevrilib. Ulu öndərin 

Şuşadakı həmin tədbirdə iştirakı 
son dərəcə əhəmiyyətli tarixi hadisə 
idi. Hər dəfə o unudulmaz anları 
əks etdirən kadrları televiziyadan 
izləyəndə adamın qəlbi sevincdən 
köksünə sığmır. 

Yağı düşmən 1992-ci il mayın 
8-də Şuşanı caynağına keçirən kimi, 
burada xalqımızın tarixi-mədəni 
irsini məhv etməklə məşğul olub. 
Siz təzadın kəskinliyinə fikir verin. 
Ermənilər dağıtmaqla, biz isə qurub-
yaratmaqla məşğuluq. Erməni xisləti 
bax, budur! Hər şey göz qabağında-
dır. Qoy sivil, mədəni dünya özü buna 
qiymət versin.

Bu yaxınlarda Şuşada keçirilən 
möhtəşəm “Xarıbülbül” festivalı bütün 
dünyaya səs saldı. Həmin xoşbəxt 
anları sözlə ifadə etmək çətindir. 
Həqiqətən, azad, sürətlə tərəqqi və 
intibah edən Azərbaycanın vətəndaşı 
olmaq böyük səadətdir.

Leyla GƏRAYZADƏ,  
Bakı Dövlət Universitetinin 

professoru, filologiya elmləri 
doktoru 

Bu gün Azərbaycan xalqı öz qədim 
tarixinin ən şanlı səhifələrindən birini 
yaşayır. Belə ki, müzəffər Ali Baş Komandan, 
Prezident İlham Əliyevin yüksək qətiyyəti, 
rəşadətli Azərbaycan Ordusunun qeyri-adi 
şücaəti sayəsində xalqımız yağı düşməni 
torpaqlarımızdan qovmuş, ölkəmizin 
ərazi bütövlüyünü təmin etmişdir. Hazırda 
möhtərəm Prezidentimiz İlham Əliyevin 
təşəbbüsü və rəhbərliyi ilə işğaldan azad 

edilmiş bütün ərazilərimizdə böyük tikinti-quruculuq işləri aparılır. 
Mən bir ziyalı olaraq, bu prosesi diqqətlə izləyirəm. Doğma 
Qarabağda, xüsusilə  milli mədəniyyətimizin tacı olan Şuşada 
görülən işlərin miqyası və vüsəti məndə son dərəcə böyük 
heyranlıq doğurur. 

13 iyun 2021-ci il, bazar8

